
Diretor Jeral Ministériu Negosiu Estranjeiru no Kooperasaun 
Embaixador Isilio Coelho, membru governu Timor-Leste sira 
seluk, reprezentante komunidade Timor oan nian, Korpu ba Paz, 
Belun no kolega sira, Ohin, Hau onradu partisipa iha Selebrasaun 
ba Servisu Korpu ba Paz nian.  
 
Ksolok tebes atu haree voluntariu estraordináriu Korpu ba Paz sira 
iha ne’e. Sira mai husi fatin barak iha Estadus Unidus Amérika. 
Tinan rua liu ba,  grupu Amerikanu ida ne’ebé ho aten barani tebes 
to’o iha Timor-Leste. Iha tempu ne’eba hau fiar katak sira sente 
do’ok tebes husi sira nia uma. Hau fiar mo’os katak sira hotu ho 
emosaun bo’ot: Haksolok, laran taridu no entusiazmu.  
 
Maibe, Sira hotu to’o iha ne’e ho komitmentu forte no 
determinasaun atu servi Timor oan no Amerikanu sira. Hafoin 
tinan rua, Hau fiar katak Voluntariu Korpu ba Paz sira hanoin ona 
katak Timor-Leste mak sira nia uma! Sira hela iha uma sira familia 
Timor nian no simu sira hanesan bin no maun. Sira servisu 
hamutuk ho kolega Timoroan sira iha suku sira, Postu 
Administrativu no munisipiu no agora sira sai ona membru husi 
komunidade Timor oan nian.  
 
Ami orgullu tebes ho Amerikanu sira ne’e. Sira nia servisu hatudu 
katak prezensa Korpu ba Paz Estadus Unidus nian iha Timor-Leste 
importante no valiozu. Tanba ne’e mak regresu Voluntariu Korpu 
ba Paz nian mai Timor- Leste nu’udar momentu importante ida. 
Timor-Leste husik Timor-Leste tinan sia liu ba. Ami haksolok 
tanba sira fila fali mai.   
 
Ami Orgullu ho servisu sira ne’ebé halo ona hodi lori fila fali 
Korpu ba Paz mai iha ne’e. Ida ne’e nesesita planu tinan barak nian 
entre Korpu ba Paz, Governu Timor-Leste no Misaun Estadus 
Unidus nian.   
 



Ida ne’e valiozu tebes husi servisu barak ne’ebé halo ona.  Grupu 
TL dahitu mak grupu daruak husi voluntariu Korpu ba Paz nian 
ne’ebé ajuda ami, halo re-abertura ba programa. Iha aspetu barak 
mak ita bele dehan, sira mak pioneiru, ajuda komunidade sira 
kumpriende konaba saida mak Korpu ba Paz nia parseria ho Timor 
oan sira. Sira nia prezensa  re-afirma komitmentu Estadus Unidus 
nian ba Timor-Leste. 
 
Exelensia sira no reprezentante governu Timor-Leste nian, Hau 
hakarak agradese imi hotu nia apoiu ba re-abertura programa 
Korpu ba Paz nian.  
 
Hau mo’os hakarak agradese membru komunidade Timor oan sira 
ne’ebé ohin hamutuk ho ita iha ne’e. Hau hasoru ona imi balun iha 
fulan hirak liu ba. Ami apresia imi nia apoiu ba servisu hamutuk 
ho voluntariu sira ne’e. Imi hanorin ona buat barak ba sira konaba 
kultura Timor nian, konaba servisu hamutuk no importansia 
konaba familia no komunidade. Hau fiar katak sira sei sempre 
lembra sira nia tempu hamutuk ho imi no imi nia familia sira.  
 
Voluntariu grupu TL-dahitu, Hau kongratula imi hotu, ba imi nia 
susesu barak durante tinan rua ne’e nia laran. Hau orgullu tebes ho 
imi no imi nia susesu. Agora karik imi karik la sente, maibe imi 
lori ona impaktu pozitivu ne’ebé bo’ot tebes ba ema sira ne’ebé 
mak imi servisu hamutuk. Obrigadu ba imi nia servisu iha Timor-
Leste no ba Estadus Unidus Amérika. Ami espera imi hetan susesu 
liu tan iha imi nia jornada sira tuir mai.    

 

	  


